
 Kempen Menjiwai 1Malaysia 

merupakan usaha Pergerakan Puteri UMNO 

Malaysia dengan kerjasama Yayasan Jiwa 

Malaysia di bawah kepimpinan YB Datuk 

Rosnah Abdul Rashid Shirlin dalam menyemai  

kefahaman konsep 1Malaysia yang digagaskan 

oleh YAB Dato’ Sri Mohd Najib Tun Abdul 

Razak, Perdana Menteri Malaysia.

 Usaha ini dimulakan dengan sebaran stiker kenderaan yang boleh ditampalkan di kenderaan 

sebagai tanda sokongan terhadap konsep 1Malaysia gagasan YAB Perdana Menteri. Pergerakan Puteri 

UMNO Malaysia juga turut berkerjasama dengan Persatuan Pemandu Teksi Eksekutif dan Persatuan Teksi 

Bajet yang merupakan Duta Mesra Rakyat bagi melaksanakan kempen ini bersama-sama Pergerakan 

Puteri UMNO. Kerjasama ini adalah ekoran dari Pelancaran Kempen Duta Mesra Rakyat Membantah 

Demonstrasi Jalanan pada 29 Jun 2011.

 Seterusnya, Pergerakan Puteri UMNO Malaysia turut sama menyebarkan risalah tentang konsep 1 

Malaysia kepada masyarakat melalui Pergerakan Puteri UMNO Negeri, Bahagian dan Cawangan. Langkah 

ini adalah bagi memastikan konsep gagasan YAB Perdana Menteri ini mampu difahami oleh semua lapisan 

masyarakat hingga ke peringkat akar umbi.

 Pergerakan Puteri UMNO Malaysia juga akan menganjurkan Seminar Menjiwai 1Malaysia pada 

awal September 2011. Seminar ini akan menghimpunkan bukan sahaja ahli Pergerakan Puteri UMNO 

seluruh Malaysia tetapi melibatkan ahli Puteri Parti Komponen Barisan Nasional. Penglibatan ahli Puteri 

Komponen Barisan Nasional ini adalah sejajar dengan gagasan 1Malaysia yang sememangnya bertujuan 

memupuk perpaduan dalam kalangan rakyat Malaysia yang berbilang kaum. Disamping itu juga, Perger-

akan Puteri UMNO Malaysia turut sama menyampaikan sumbangan komputer riba kepada NGO’s terpilih 

parti komponen Barisan Nasional sejajar dengan sokongan mereka terhadap gagasan 1Malaysia.

 Pergerakan Puteri UMNO Malaysia juga mengambil langkah mendekati pelajar sekolah dengan 

menganjurkan Pertandingan Esei Menjiwai 1Malaysia di peringkat sekolah rendah dan sekolah menengah 

di seluruh Malaysia. Program ini adalah untuk memberi kefahaman tentang gagasan 1Malaysia yang akan 

membawa kearah menjiwai konsep tersebut dan diharap usaha ini akan dapat menyemai 8 nilai 1Malaysia 

yang digagaskan oleh YAB Perdana Menteri dalam kehidupan masyarakat majmuk di Malaysia.


